
REPUBLIKA E SHQIPERISE

KOMISIONERI PER TE DREJTEN E INFORMIMIT DHE MBROJTJEN
E TE DHENAVE PERSONALE
DREJTORIA E PERGJITHSHME PER TE DREJTEN E INFORMIMIT
DREJTORIA E VLERESIMIT TE ANKESAVE

Nr. 133/5 prot Tirané, mé 07.02.2025

VENDIM
Nr. 01, daté 07.02.2025
PER
URDHERIMIN E AUTORITETIT PUBLIK

Né mbéshtetje té nenit 23 té Kushtetutés sé Republikés sé Shqipérisé, nenit 9/1, pikés 3 dhe
5 t€ nenit 24, té ligjit nr. 119/2014 “Pér t€ drejtén e informimit”, i ndryshuar,

KONSTATOVA SE:

Ankuesi, z. , ka depozituar prané Zyrés sé Komisionerit pér té Drejtén e
Informimit dhe Mbrojtjen e t&€ Dhénave Personale (né€ vijim “Komisioneri”’) Formularin e
Ankesés nr. 2692 Prot., daté 27.12.2024, me objekt “Ankim ndaj refuzimit pér dhénie
informacioni dhe kopje té dokumenteve zyrtare”, kundér Autoritetit Publik “Bordi i
Mbikéqyrjes Publike” (n€ vijim “Autoriteti Publik™).

Z. (né vijim “Ankuesi”), me ané té kérkesés daté 13.12.2024,
depozituar né adresén elektronike klea.rodhani@bmp.al, ka kérkuar t’i vendoset né
dispozicion informacioni/dokumentacioni, né lidhje me:

1. Buxhetin total té harxhuar nga Bordi i Mbikéqgyrjes Publike pér periudhén 2017 -
2023.

2. Listén e ploté té anétaréve té Bordit té Mbikéqgyrjes Financiare pér vitin 2017-2023
si dhe pér periudhén 1 janar 2024 - 13 dhjetor 2024.

3. Listén e ploté té anétaréve té anétaréve té Komisionit té Provimeve té Aftésive
Profesionale ( KPAP) pér periudhén 2017-2023 si dhe pér periudhén 1 janar 2024 -
13 dhjetor 2024.

4. Listén e ploté té anétaréve t€ Komisionit té Investigimit dhe Disiplinés (KIDB) né
vitin 2017 si dhe pér periudhén 1 janar 2024 - 13 dhjetor 2024.

5. Listén e ploté té anétaréve té Komisionit Ligjor pér vitin 2017-2023 si dhe pér
periudhén 1 janar 2024 - 13 dhjetor 2024.

Autoriteti Publik népérmjet e-mail-it té datés 26.12.2024, i ka kthyer pérgjigje ankuesit né
lidhje me pikén e paré dhe té dyté té kérkesés, duke refuzuar dhénien e informacionit né
lidhje me pikén e treté, té katért dhe té pesté té késaj kérkese.

Me pretendimin se éshté cenuar né té drejtén pér informim, pasi nuk ka marré pérgjigje té
ploté nga Autoriteti Publik, ankuesi, i éshté drejtuar Zyrés sé Komisionerit me ankesé,
regjistruar me nr. 2692 Prot., daté 27.12.2024, duke i kérkuar ushtrimin e kompetencave qé
I njeh ligji pér rastet e refuzimit té dhénies sé informacionit, si dhe urdhérimin e Autoritetit
Publik pér dhénien e dokumentacionit té kérkuar.

Komisioneri, pas shqyrtimit paraprak té ankesés, bazés ligjore dhe rrethanave té faktit té
paragitura né té, vlerésoi se ankesa pérmbush kriteret formale ligjore, né pérputhje me
pércaktimet e nenit 24 t€ ligjit nr. 119/2014 “Pér té drejtén ¢ informimit”, i ndryshuar (né
vijim “LDI”).

Né ndjekje té procedurés pér shgyrtimin administrativ té ¢éshtjes, si hap paraprak pérpara
marrjes sé vendimit, né pérputhje me nenin 10 té ligjit nr. 44/2015 “Kodi i Procedurave
Administrative 1 Republikés s€ Shqipéris€”, i cili parashikon: “Organi publik siguron gé té
gjitha palét dhe persona té tjeré té pérfshiré né proceduré té jené né gjendje té ndjekin dhe
té mbrojné té drejtat dhe interesat e tyre ligjoré né ményré sa mé efektive dhe té lehté té jeté
e mundur”, Komisioneri, me shkresén nr. 2692/2 Prot., daté 07.01.2025 ka kérkuar nga
Autoriteti Publik géndrimin né lidhje me pretendimin e ngritur nga ankuesi si dhe sqarime
pér disponimin e dokumentacionit té kérkuar, duke vlerésuar né kété ményré kérkesén pér
informacion, brenda datés 13.01.2025.

Né vijim té shkresés sé sipércituar, Autoritetit Publik,me shkresén nr. 20 Prot., daté
13.01.2025, administruar prané Zyrés sé Komisonerit me nr. 133 Prot., daté 15.01.2025, ka
kthyer pérgjigje duke sqaruar se: “Sé pari, lidhur me pretendimin e palés ankuese se “BMP
financohet népérmjet Buxhetit té Shtetit”, sgarojmé se pika 1 e nenit 4/1 e ligjit nr.
10091/2009 i ndryshuar, pércakton se: “Financimi i veprimtarisé sé Bordit t& Mbikéqyrjes
Publike béhet: a) népérmjet té ardhurave té mbledhura nga: i. pagesa prej 3 pér gind, e
caktuar mbi shumén e honorarit té faturuar pér ¢do auditim té njésive ekonomike me interes
publik, té paguara nga shogérité audituese/audituesit ligjoré, gé kryejné auditime té njésive
ekonomike me interes publik; ii. fonde té tjera, gé vijné népérmjet kontributit té organizatave
té tjera profesionale, subjekt i mbikéqyrjes nga Bordi i Mbikéqyrjes Publike; iii. shumat qé
u ngarkohen audituesve ligjoré dhe shogérive audituese, subjekt té€ masave disiplinore, pér
té mbuluar shpenzimet e procedurave disiplinore, té cilat vendosen nga Bordi i Mbikéqgyrjes
Publike; iv. teprica té papérdorura nga proceset e provimit pérfundimtar té kandidatéve pér
kontabilisté té miratuar dhe auditues ligjoré; v. fonde té tjera, nga burime té ligjshme, té
pandikuara nga audituesit ligjoré, pérfshiré, por pa u kufizuar né to, grantet e akorduara né
kuadér té sigurimit té cilésisé dhe mbikéqyrjes sé profesionit; b) népérmjet Buxhetit té Shtetit,
sipas pércaktimeve né ligjin vjetor té buxhetit”. Sa mé sipér, ligji vjetor i buxhetit té shtetit
nuk ka parashikuar dhe nuk parashikon financim pér veprimtariné e BMP. Bordi éshté njé

autoritet rregullator i pavarur dhe gé prej krijimit té tij, nuk ka marré asnjé financim nga
buxheti i shtetit dhe ushtron veprimtariné e tij funksionale me vetéfinancim té ploté.

Sa mé sipér, sqarojmé se, palés ankimuese i éshté véné né dispozicion i gjithé informacioni
i kérkuar duke zbatuar kufizimet e pércaktuara né pikén 6 té nenit 17 té ligjit Nr. 119/2014
"Pér té drejtén e Informimit”, i ndryshuar, si edhe ligjin nr. 9887, daté 10.03.2008 "Pér
Mbrojtjen e té Dhénave Personale” i ndryshuar, pér pérdorimin e té dhénave personale pér
géllime té ndryshme nga géllimi parésor i pérpunimit té tyre. Konkretisht, né pikén 3 té nenit
27 "Masat pér siguriné e té dhénave personale", pércaktohet se: “Té dhénat e regjistruara
nuk pérdoren pér géllime té ndryshme, gé nuk jané né pérputhje me géllimin e grumbullimit.
Ndalohet njohja ose ¢do pérpunim i té dhénave té regjistruara né dosje pér njé géllim té
ndryshém nga e drejta pér té hedhur té dhéna. Pérjashtohet nga ky rregull rasti kur té dhénat
pérdoren pér té garantuar siguriné kombétare, siguriné publike, parandalimin dhe hetimin
e kryerjes sé njé vepre penale, apo ndjekjen e autoréve té saj, ose pér shkelje té etikés pér
profesionet e rregulluar.” Sa mé sipér, té dhénat e anétaréve té komisioneve té ngritur prané
BMP dhe né kushtet kur njé pjesé e tyre nuk jané mé anétaré, mund té pérdoren vetém pér
géllime ligjore té cilat kané lidhje me objektin e aktivitetit t¢ Bordit dhe detyrén funksionale
té anétarit té komisionit. Pér rrjedhojé, dhénia e kétij informacioni éshté e kufizuar nga
dispozitat e sipércituara. Gjithashtu, neni 28 "Konfidencialiteti i té dhénave” i ligjit té
sipércituar, pércakton se: “Kontrolluesit, pérpunuesit dhe personat, qé vihen né dijeni me té
dhénat e pérpunuara, gjaté ushtrimit té funksioneve té tyre, detyrohen té ruajné
konfidencialitetin dhe besueshmériné edhe pas pérfundimit té funksionit. Kéto té dhéna nuk
pérhapen, pérveg rasteve té parashikuara me ligj . Né frymén e parashikimeve té mésipérme
shprehet edhe Kodi i Punés, ku né nenin 33 pika 3 e tij, pércaktohet se: "Punédhénési, gé
vihet né dijeni me té dhénat e pérpunuara té punémarrésit, gjaté ushtrimit té detyrés sé tij,
detyrohet té ruajé konfidencialitetin dhe besueshmériné. Kéto té dhéna nuk pérhapen, pérvec
rasteve té parashikuara me ligj. Detyrimi pér ruajtjen e konfidencialitetit éshté i pakufizuar
né kohé". Pér sa mé sipér, palés ankimuese i éshté véné né dispozicion gjithé informacioni i
kérkuar duke respektuar té drejtén e informimit dhe interesin publik pér dhénien e
informacionit, si dhe duke mbajtur né konsideraté té drejtat dhe detyrimet e pércaktuara né
ligjin pér mbrojtjen e té dhénave personale.”

Pas pérgjigjes sé sipércituar, ankuesi, me e-mail-in daté 21.01.2025, protokolluar prané Zyrés
sé Komisionerit me nr. 133/1 Prot., daté 17.01.2025, ka vijuar ankimin duke pretenduar se:
“..Né lidhje me ankesén ndaj Bordit t¢ Mbikéqyrjes Publike, ju kérkojmé té merren masa
administrative ndaj kétij institucioni publik ose njé seancé dégjimore sepse pavarésisht té
gjitha justifikimeve té pabazuara né ligj, ky Bord éshté njé Autoritet Publik dhe si i tillé i
nénshtrohet ligjit nr. 1719/2014 “Pér té Drejtén e Informimit” i ndryshuar, ku pérfshihet
dhénia e informacionit publik.”

Pér kété, me géllim verifikimin e fakteve dhe rrethanave, gé mund té jené béré pengesé pér
vénien né dispozicion té informacionit té kérkuar, si dnhe evidentimin e personave pérgjegjés
té caktuar pér trajtimin e kérkesés pér informacion, me Urdhrin nr. 22, daté 22.01.2025,
Komisioneri vendosi fillimin e shqyrtimit administrativ prané Autoritetit Publik duke filluar

nga data 28.01.2025. Prané Autoritetit Publik u depozitua urdhri i inspektimit administrativ,
protokolluar me nr. prot. 10, daté 24.01.2025 nga BMP.

Pér sa mé sipér, grupi i inspektimit kontaktoi me pérfagésuesen e Autoritetit Publik sé cilés
I éshté kaluar pér trajtim kérkesa pér informacion, znj. Erjola Vejzati, Drejtor Ekzekutiv, ku
iu kérkua informacion nése dokumentacioni i kérkuar disponohet nga Autoriteti Publik, si
dhe pér té administruar géndrimin pérfundimtar né lidhje me ¢éshtjen objekt inspektimi.

Pérfagésuesja e Autoritetit Publik sgaroi se, informacioni/dokumentacioni i kérkuar,
disponohet nga ky i fundit, si dhe rikonfirmoi géndrimin si mé sipér trajtuar, duke refuzuar
vendosjen né dispozicion té tij.

Pas konsultimit té legjislacionit t€ posacém dhe dokumentacionit té administruar gjaté
hetimit administrativ, Komisioneri konstaton se, Autoriteti Publik, ka pérmbushur detyrimin
duke vendosur né dispozicion informacionin lidhur me pikén 1 dhe pikén 2, pér té cilén nga
ana e ankuesit nuk éshté depozituar ankim. Ndérkohé, pér sa i pérket pikés 3, 4 dhe 5, té
kérkesés pér informacion, pér té cilat ankuesi ka depozituar ankim, Autoriteti Publik ka
informuar se, informacioni i kérkuar nga ankuesi nuk pérfshihet né kategoring e
“informacionit publik”, referuar pérkufizimit té dhéné né LDI.

Gjithashtu, Autoriteti Publik argumenton se, informacioni lidhur me anétarét e komisioneve
té ngritura prané BMP, konkretisht Komisioni i Provimeve té Aftésive Profesionale (KPAP),
Komisioni i Investigimit dhe Disiplinés (KIDB), Komisioni Ligjor, pér periudhén 2017 -
2024, konsiderohet si informacion i brendshém. Ndérkohé, krahas kufizimeve ligjore té
cituara, Autoriteti Publik ka vendosur né dispozicion anétarét e KPAP, emrat e sé ciléve jané
té publikuar né fagen zyrtare té¢ BMP, por nuk ka vendosur né dispozicion emrat e anétaréve
té tjeré té kétij komisioni (periudha 2017-2020) si dhe té komisioneve té tjera, duke mos
pérmbushur né kété ményré kérkesat pér informacion mbi té cilat éshté depozituar ankesa.

Komisioneri vleréson se, ky géndrim i mbajtur nga Autoriteti Publik nuk éshté né pérputhje
me dispozitat dhe parimet e LDI dhe ligjit nr. 9887, daté 10.03.2008 “Pér Mbrojtjen e te
Dhénave Personale”, i ndryshuar, i zbatueshém né kohén e depozitimit té kérkesés pér
informacion.

Konkretisht, bazuar n€ shkronjén “a” té pikés 1 t& nenit 2 t&€ LDI parashikohet se: “Autoritet
publik ” éshté ¢do organ administrativ i parashikuar né legjislacionin né fuqi pér procedurat
administrative, organet ligjvénése, gjyqésore dhe ato té prokurorisé sé ¢do niveli, organet e
njésive té geverisjes vendore té ¢do niveli, organet shtetérore dhe entet publike, té krijuara
me Kushtetuté ose me ligj”.

Né kuptim té kétij parashikimi, Bordi i Mbikéqyrjes Publike, éshté Autoritet Publik dhe
subjekt i LDI, pér rrjedhojé detyrohet pér zbatimin e tij, duke garantuar njohjen e publikut
me informacion né kuadér té transparencés.

Pér té mundésuar realizimin e objektit dhe géllimit té tij, LDI, né pikén 1 té nenit 1 pércakton
se: “1. Ky ligj rregullon té drejtén e njohjes me informacionin gé prodhohet ose mbahet nga
autoritetet publike”. Né kété kuptim, ¢do autoritet publik pavarésisht nése éshté né cilésiné

e “prodhuesit” apo “mbajtésit” té informacionit, detyrohet t& garantojé njohjen e publikut me
informacion, né kuadér té ushtrimit té té drejtave dhe lirive té individit né praktiké, si dhe té
formimit té piképamjeve pér gjendjen e shtetit dhe té shogérisé.

Autoriteti Publik pretendon se: “.. té dhénat e anétaréve té komisioneve té ngritur prané
BMP dhe né kushtet kur njé pjesé e tyre nuk jané mé anétaré, mund té pérdoren vetém pér
géllime ligjore té cilat kané lidhje me objektin e aktivitetit t¢ Bordit dhe detyrén funksionale
té anétarit t&¢ komisionit. Pér rrjedhojé, dhénia e kétij informacioni éshté e kufizuar nga
dispozitat e sipércituara. Gjithashtu, neni 28 "Konfidencialiteti i t¢ dhénave” i ligjit té
sipércituar, pércakton se: “Kontrolluesit, pérpunuesit dhe personat, gé vihen né dijeni me té
dhénat e pérpunuara, gjaté ushtrimit té funksioneve té tyre, detyrohen té ruajné
konfidencialitetin dhe besueshmériné edhe pas pérfundimit té funksionit. Kéto té dhéna nuk
pérhapen, pérveg rasteve té parashikuara me ligj”.

Né lidhje me kété pretendim, Komisioneri vleréson se, né kété rast gjen zbatim shkronja b)
e pikés 4 te nenit 4 té ligjit nr. 9887, daté 10.03.2008 “Pér Mbrojtjen e te Dhénave Personale™
i ndryshuar, né té cilin parashikohet se: “Ky ligj nuk zbatohet pér pérpunimin e té dhénave
vetém pér rastet kur jepet informacion pér persona publik zyrtaré ose punonjés té
administratés publike (shtetérore), népérmjet té cilit pasgyrohet aktiviteti publik,
administrativ ose céshtje lidhur me detyrén e tyre”. Ky parashikim aplikohet sipas
legjislacionit né ményré proporcionale dhe né pérputhje me parimin e mjaftueshmérisé té té
dhénave. Né kété kuptim, pérhapja e informacionit duhet té kufizohet vetém me aksesimin
e dokumenteve té dosjes personale té subjektit té té dhénave (té dhéna té dosjes personale té
funksionarit publik) gé pérmbajné té dhéna personale té lidhura ngushtésisht me individin
dhe si té tilla, nuk mund té vendosen né dispozicion té askujt pa pélgimin paraprak té tij.

Ndérkohé, nga verifikimi i kérkesés pér informacion rezulton se ajo konsiston vetém né
marrjen e informacionit mbi emrat e anétaréve té Komisioneve té sipércituara dhe jo né
aksesimin e dokumentacionit gé pérmban té dhéna personale apo té mendimeve té shprehura
nga kéto anétaré, pér té cilat edhe mund té géndrojné argumentat e paragitura nga Autoriteti
Publik.

Né kété kéndvéshtrim, Komisioneri vleréson se, né kété rast e drejta pér mbrojtjen e té
dhénave personale ushtrohet né pérputhje me té drejtén e aksesit té publikut né dokumente
zyrtare té mbajtura nga njé autoritet publik, si dhe né pérputhje me té drejtén pér informim
dhe aksesin e publikut né informacionin, gé lidhet me njé person népérmjet té cilit pasgqyrohet
aktiviteti publik, administrativ ose ¢éshtje gé lidhen me kryerjen e funksioneve dhe detyrave
zyrtare té tij, me pérjashtim té rasteve specifike ose kategorive té rasteve specifike kur pér
mbrojtjen e té drejtave té tjera themelore té tij nevojitet mbrojtja e té dhénave personale.

Pérforcuar kjo edhe né ligjin e ri nr. 124/2024 “Pér Mbrojtjen e t&€ Dhénave Personale”, ku
pika 2 e nenit 44 parashikon se: “... Aksesi i publikut né informacionin publik, si¢ pércaktohet
né ligjin nr. 119/2014, “Pér té drejtén e informimit”, i ndryshuar, dhe aksesi i publikut né
informacionin gé lidhet me kryerjen e funksioneve dhe té detyrave zyrtare, nuk pengohet nga
e drejta pér mbrojtjen e té dhénave personale té personave fiziké, té cilét konsiderohen si
autoritete publike ose ushtrojné funksione shtetérore, pérvec rasteve kur té drejta té tjera

themelore, si e drejta e tyre pér jetén ose e drejta e tyre pér integritet fizik e mendor kérkojné
mbrojtjen e té dhénave té tyre né njé rast ose kategori té caktuar rastesh...”

Ndérkohé, pérkufizimi i termit “Zyrtar” zbérthehet specifikisht né ligjin nr. 9367, daté
7.4.2005 “Pér parandalimin e konfliktit té interesave né ushtrimin e funksioneve publike”, i
ndryshuar, sipas té cilit “Zyrtar” éshté ¢do person, qé kryen detyra dhe ushtron funksione
publike. Gjithashtu sipas parashikimit t€ nenit 4 té po kétij ligji, brenda sferés sé Kkétij
pérkufizimi pérfshihet ¢cdo zyrtar gé merr pjesé né njé vendimmarrje.

Nga analizimi i legjislacionit té brendshém té funksionimit té Autoritetit Publik, rezulton se
nuk ka pengesa ligjore lidhur me dhénien e informacionit objekt shqyrtimi, pérkundrazi kjo
proceduré nga kéto akte ligjore parashikohet té jeté transparente. Konkretisht, né nenin 3,
pika 7 e Rregullores nr. 2 daté 22.02.2018 “Pér funksionimin e Komisionit t€ Provimeve t&
Aftésive Profesionale dhe Mbikéqgyrjes sé Procesit té Testimit té Kandidatéve pér Auditues
Ligjor dhe Kontabilist t¢ Miratuar t¢ Bordit té Mbikéqyrjes Publike”, e ndryshuar,
parashikohet se: ““7. Kandidatét pér anétaré gé i propozohen BMP-sé nga institucionet, duhet
té pérzgjidhen prej tyre né njé proces té hapur, transparent, gjithépérfshirés, né pérputhje
me kuadrin rregullator né fugi. Dokumentacioni i pérzgjedhjes ruhet prané organizatés
profesionale pér té paktén tre vite, dhe éshté subjekt i mbikéqyrjes sé€ BMP-sé. ”

Pér sa mé sipér, Komisioneri vleréson se, né kushtet kur Autoriteti Publik pranon zotérimin
e informacionit, ai rrjedhimisht pérmbush kriteret e pikés 2, té nenit 2 té LDI, né té cilén
parashikohet se: “Informacion publik éshté ¢do e dhéné e regjistruar né ¢farédo lloj forme
dhe formati, gjaté ushtrimit té funksionit publik, pavarésisht nése éshté pérpiluar ose jo nga
autoriteti publik”. Né kuptim té késaj dispozite, Autoriteti Publik duhet té vendosé né
dispozicion té kérkuesit/ankuesit informacionin né formatin e zotéruar, né pérputhje me pikén
6 té nenit 17 té LDI.

Né kéto kushte, pas shgyrtimit né térési té provave dhe sa i pérket pérgjegjésisé pér refuzimin
e dhénies sé informacionit, nga verifikimi i dokumentacionit administruar gjaté procesit té
hetimit administrativ, si dhe deklarimit gjaté inspektimit té kryer, Komisioneri konstaton se
znj. Erjola Vejzati, me detyré Drejtor Ekzekutiv i Bordit t&¢ Mbikéqyrjes Publike, éshté
personi pérgjegjés, i cili nuk ka pérmbushur detyrimin pér kthimin e pérgjigjes sé kérkesés
pér informacion, rrjedhimisht ka refuzuar dhénien e informacionit.

Znj. Erjola Vejzati, gjaté inspektimit, iu komunikua se kérkesa éshté trajtuar brenda afatit té
pércaktuar né LDI, duke refuzuar vénien né dispozicion té dokumentacionit té kérkuar me
argumentin si mé sipér trajtuar. Lidhur me kété konstatim, nga ana e népunésit nuk u paragit
asnjé pretendim, vértetuar kjo nga procesverbali i mbajtur prané Autoritetit Publik, né té cilin
citohet se: “...Pérfagésuesit e Autoritetit Publik parashtruan se jané dakord me inspektimin
e kryer dhe té gjitha referencat e pérmendura mé sipér. Procesverbali pasi u lexua nga té
pranishmit dhe pasi u gjet i shkruar drejté, nénshkruhet rregullisht”.

Pér sa mé sipér, bazuar né LDI neni 18, pika 2, shkronja ‘a’, ku citohet se: “Veprimet dhe
mosveprimet, né pérputhje me kété ligj dhe pér aq sa nuk pérbéjné vepér penale,

konsiderohen kundérvajtje administrative dhe dénohen me gjobé si mé poshté: a) refuzimi i
dhénies sé informacionit, né kundérshtim me parashikimet e kétij ligji, dénohet me 50 000
deri né 300 000 lekeé ;... " .

Sa mé sipér, Komisioneri vleréson se, jemi pérpara parashikimit té pikés 2 té nenit 18 mé
sipér cituar dhe personit pérgjegjés pér refuzimin e vendosjen né dispozicion té informacionit
té kérkuar, znj. Erjola VVejzati duhet sanksionuar me gjobé né vlerén 100 000 (njéqind mijé)
leké. Masa e gjobés caktohet duke marré parasysh shkeljen e pérséritur té Autoritetit Publik
pér refuzimin e dhénies sé informacionit né praktikat e méparshme té trajtura nga Zyra e
Komisionerit, né¢ pérputhje kjo me ligjin Nr. 10 279, daté 20.5.2010 “Pér kundérvajtjet
administrative, konkretisht neni 18 “Kriteret pér caktimin e llojit dhe t€ masés sé dénimit”, i
cili citon se: “Né pérzgjedhjen e llojit té dénimit dhe né caktimin e masés sé tij, né rastet kur
ligji ka parashikuar kufij minimalé e maksimalé té vlerés sé gjobés, organi gé shqyrton
kundérvajtjen administrative duhet t€ marré parasysh: a) rrethanat e Kkryerjes sé
kundérvajtjes; b) nése kundérvajtési rezulton i dénuar administrativisht edhe mé paré; c)
réndésiné e kundérvajtjes; ¢) pasojat gé kané ardhur nga veprimi apo mosveprimi.”.

Si pérfundim, Komisioneri thekson se, LDI ka pér géllim té nxisé pérforcimin e integritetit,
transparencés e pérgjegjshmérisé sé autoriteteve publike dhe ¢do subjekti gé ushtron
funksione publike. Ndérkohé pika 3, e nenit 3 e LDI parashikon se: “Cdo person ka té drejté
té njihet me informacionin publik, népérmjet dokumentit origjinal ose duke marré njé kopje
té tij né formén ose formatin gé mundéson akses té ploté né pérmbajtjen e dokumentacionit”.

Gjithashtu, ankuesi éshté gazetar, i cili synon informimin e opinionit publik mbi ¢éshtje
lidhur me funksionimin e autoriteteve publike, duke i shérbyer né kété ményré interesit té
larté publik. Ky géndrim i Komisionerit, gjen mbéshtetje né jurisprudencén e GJEDNJ-sg, e
cila n€ ¢éshtjen “Tarsasdg a Szabadsagjogokért kundér Hungarisé”, vlerésoi se, pengesat e
Krijuara, té cilat véshtirésojné aksesin né informacion me interes publik, mund té dekurajojné
punonjésit e medias, ose né fusha té€ ndérlidhura me té€, t& realizojné punén e “mbikéqyrésit
shogéror”, duke zvogéluar mundésité e tyre pér t€ ofruar informata té sakta dhe t€ besueshme.

E drejta pér informim é&shté njé prej té drejtave themelore té njeriut, e parashikuar né nenin
23 té Kushtetutés sé Republikés sé Shqipérisé. Kjo e drejté duhet paré e lidhur ngushté me
parimin e transparencés dhe llogaridhénies, si njé shtyllé tjetér themelore e shtetit té sé
drejtés. Funksionimi i tyre do té ishte né interesin e té dy paléve.

PER KETO ARSYE:

Bazuar né shkronjén c), té pikés 5 té nenit 24, nenit 25 t€ ligjit nr. 119/2014 “Pér té drejtén e
informimit”, i ndryshuar, shkronjén a) té pikés 1 té nenit 18 té ligjit nr. 49/2012
“Pér organizimin dhe funksionimin e gjykatave administrative dhe gjykimin e
mosmarréveshjeve administrative” i ndryshuar,

VENDOSA:

1. Pranimin e ankesés nr. 2692 Prot., daté 27.12.2024 nga z. , kundér
Autoritetit Publik, “Bordi i Mbikéqgyrjes Financiare”, me objekt “Ankim ndaj refuzimit
pér dhénie informacioni dhe kopje té dokumenteve zyrtare”.

2. Urdhérimin e Autoritetit Publik pér vénien né dispozicion té& informacionit/
dokumentacionit té kérkuar pér pikat 3, 4 dhe 5 té kérkesés pér informacion daté
13.12.2024. duke respektuar kufizimet, né pérputhje me pikén 6 té nenit 17 té LDI,
brenda datés 14.02.2025.

3. Dénimin e znj. Erjola Vejzati, me detyré Drejtor Ekzekutiv i Autoritetit Publik, né
cilésiné e personit pérgjegjés, me gjobé né vlerén 100 000 (njégind mijé) leké, né
pérputhje me pikén 4 t€ nenit 19 t€ ligjit nr. 119/2014 “Pér té drejtén e informimit”, 1
ndryshuar. Masa e dénimit me gjobg, shlyhet me késte mujore bazuar né pikén 1 dhe 2 té
nenit 21 té ligjit té sipércituar. Gjoba ekzekutohet nga Struktura e Financés sé Autoritetit
Publik brenda 6 muajve nga data e njoftimit té vendimit né pérputhje me nenin 23 té ligjit
té sipércituar.

4. Kundér vendimmarrjes né pikat 1 dhe 2, palét kané té drejtén e ankimit brenda 45 ditéve
né Gjykatén Administrative té Shkallés sé Paré Tirané, né pérputhje me nenin 25 té ligjit
nr.119/2014 “Pér t€ drejtén e informimit”, i ndryshuar.

5. Kundér vendimmarrjes né pikat 3, personi ndaj té cilit éshté vendosur sanksioni
administrativ, ka té drejtén e ankimit brenda 30 ditéve kalendarike nga data e marrjes sé
njoftimit té vendimit né Gjykatén Administrative t& Shkallés sé Paré Tirané, né pérputhje
me nenin 22 t€ ligjit nr. 119/2014 “Pér t€ drejtén e informimit”, i ndryshuar.

6. Ky vendim u shpall sot né daté 07.02.2025.

KOMISIONERI

Besnik Dervishi

